
O‘SMIRLAR O‘RTASIDA 
KIBERBULLING

Tashbekova Aziza Mirsuxbatovna
Toshkent xalqaro kimyo universitetining 2-kurs magistranti

Annotatsiya: So‘nggi yillarda internet va raqamli texnologiyalar barcha sohalar qatori ta’lim, muloqot va madaniyat 
sohalarida ham chuqur ildiz otmoqda. Ayniqsa, ularning yangi avlod – o‘smirlar hayotining ajralmas qismiga aylangani 
ko‘pchilikka ayon. Raqamli texnologiyalar hayotni yengillashtirish, axborotga bo‘lgan ehtiyojni qondirish hamda ijtimoiy 
muloqotni kengaytirish imkonini bersa-da, internetning salbiy jihatlari ham mavjudligi inkor etilmaydi. Jumladan, so‘nggi 
yillarda o‘smirlar o‘rtasida keng tarqalib borayotgan muammolardan biri – kiberbulling fenomeni ham aynan shu tex-
nologik rivojlanish natijasida yuzaga kelgan muammolar sirasiga kiradi. Ushbu hodisaning paydo bo‘lishi va kengayishi 
internetdan foydalanayotgan yoshlar orasida psixologik xavf-xatarlar, ijtimoiy izolyatsiya, ruhiy tushkunlik hamda o‘z-
o‘ziga ishonchning pasayishi kabi salbiy oqibatlarni kuchaytirmoqda.

Kalit so‘zlar: kiberbulling, o‘smirlar, internet xavfsizligi, psixologik ta’sir, ma’naviy himoya, raqamli texnologiyalar, jamiyat, 
kommunikatsiya, axborot madaniyati, tajovuz.
Abstract: In recent years, the Internet and digital technologies have taken deep root in various spheres, including educa-
tion, communication, and culture. It is widely recognized that they have become an integral part of the lives of the younger 
generation – teenagers. Although digital technologies facilitate everyday life, meet the need for information, and expand 
social interaction, it cannot be denied that the Internet also has its dark sides. In particular, one of the problems that has 
become widespread among teenagers in recent years is the phenomenon of cyberbullying, which is among the issues 
arising from technological development. The emergence and spread of this phenomenon contribute to increasing the 
negative consequences of Internet use among young people, such as psychological risks, social isolation, depression, 
and low self-esteem.

Key words: cyberbullying, teenagers, Internet safety, psychological impact, moral protection, digital technologies, society, 
communication, information culture, aggression.
Аннотация: В последние годы интернет и цифровые технологии глубоко укоренились во всех сферах, включая 
образование, коммуникацию и культуру. Многим очевидно, что они стали неотъемлемой частью жизни нового 
поколения – подростков. Хотя цифровые технологии облегчают жизнь, удовлетворяют потребность в информации 
и расширяют социальное общение, нельзя отрицать наличие у интернета и темных сторон. В частности, одной из 
проблем, получивших широкое распространение среди подростков в последние годы, является феномен кибер-
буллинга, который также относится к числу проблем, возникших в результате данного технологического развития. 
Возникновение и распространение этого явления способствует усилению негативных последствий использования 
интернета среди молодежи, таких как психологические риски, социальная изоляция, депрессия и неуверенность 
в себе.

Ключевые слова: кибербуллинг, подростки, безопасность в интернете, психологическое воздействие, моральная 
защита, цифровые технологии, общество, коммуникация, информационная культура, агрессия.

KIRISH
Kiberbulling – grekcha “kiber” va inglizcha “bullying” (tajovuz, tazyiq) so‘zlarining birikmasidan iborat bo‘lib, 

internet tarmog‘i, ijtimoiy media, messenjerlar yoki boshqa raqamli kommunikatsiya vositalari orqali ataylab 
kimnidir haqorat qilish, kamsitish, ta’na qilish, tuhmat qilish hamda boshqa ruhiy zo‘ravonlik usullari bilan unga 
tazyiq o‘tkazish jarayonidir. O‘smir yoshlar orasida bunday xatti-harakatlar psixologik rivojlanishga salbiy ta’sir 
ko‘rsatib, jismoniy tajovuzning zamonaviy ko‘rinishi sifatida namoyon bo‘ladi. Kiberbullingning asosiy xavfi 
shundaki, ushbu faoliyat odatda anonimlik pardasi ostida sodir bo‘ladi, natijada kiberjinoyatchining harakatlari 
ko‘pincha javobsiz qoladi hamda jinoyat izlarini yashirish imkoniyati kengayadi. 

aloqa vositalarining chegarasizligi, zamonaviy yoshlarning internetga bo‘lgan cheksiz ishonchi va undan faol 
foydalanishi natijasida kiberbullingning o‘smirlar ongiga salbiy ta’siri yanada kuchaymoqda. Virtual makonning 
ochiqligi, yoshlar orasida tezkor axborot almashinuvi hamda internetdan qochib qutulishning deyarli imkonsi-
zligi so‘nggi yillarda ushbu muammoning jiddiyligi va keng ko‘lamliligini ko‘rsatmoqda. Raqamli vositalar orqali 
amalga oshiriladigan tazyiq, haqorat, tahdid, ko‘pchilikka oshkora qilingan soxta yoki shaxsiy ma’lumotlar, 
tuhmat va boshqa usullar o‘smir ruhiyatida chuqur iz qoldirishi mumkin.

MAVZUGA OID ADABIYOTLAR SHARHI
O‘smirlik yoshi – inson ruhiyatining eng sezgir, o‘zgaruvchan va nozik davri sanaladi. Bu yoshda shaxs 

yetuklashishga, jamoa ichida o‘z o‘rnini topishga, ijtimoiy tasdig‘ini mustahkamlashga hamda mustaqil qarorlar 
qabul qilishga intiladi. Oila, maktab va do‘stlar davrasidagi munosabatlar orqali shakllanadigan ushbu yosh 
toifasi uchun ijtimoiy media o‘ziga xos makon sifatida yangi muammolar, noqulayliklar va psixologik tazyiqlarni 
yuzaga chiqarmoqda. O‘smirlar ko‘pincha o‘z tengdoshlarining bahosidan, tarmoqda bildiriladigan ommaviy 
mulohazalardan yoki qo‘pol muomaladan o‘zini chetda his eta olmaydi. Chunki internet asrida bu yosh toifasi 
ko‘proq shaxsiylashtirilgan virtual makonda faoliyat yuritadi. Bunday muhit va vaziyatda kiberbulling ko‘rinishlari 
turli shakllarda namoyon bo‘ladi. Ayrim hollarda bu jarayon oddiy masxara qilish, tahdid yo‘llash, chaqiriqlar 
tarqatish yoki soxta maqolalar, suratlar hamda videolarni joylashtirish orqali ijtimoiy tazyiq o‘tkazish ko‘rinishida 
kechadi. 

Qolaversa, kiberbulling holatlari ko‘pincha birinchi qarashdayoq sezilmasligi mumkin, biroq uning oqibat-
lari og‘ir ruhiy jarohatlar, depressiya, yolg‘izlik va ijtimoiy mavqeining pasayishida namoyon bo‘ladi. Kiberji-
noyatchilar odatda anonimlik asosida harakat qiladi va jabrlanuvchi bilan to‘g‘ridan-to‘g‘ri ochiq muloqotdan 
qochadi. Bunday “parda” ortidagi tazyiq o‘smirlarning ruhiy muvozanatiga jiddiy putur yetkazadi [1].

O‘smirlarning internet makoniga chuqur kirib borishi hamda ijtimoiy tarmoqlardan o‘ziga xos platforma sifa-
tida foydalanishi natijasida kiberbulling holatlari zamonaviy jamiyat uchun dolzarb masalaga aylandi. Maktab 
psixologlari, pedagoglar va ota-onalar tomonidan ushbu muammoga yetarli e’tibor qaratilmayotgan bo‘lishi 
mumkin. Bu esa kiberbulling tufayli jabrlanuvchi o‘smirlarning muammolari o‘z vaqtida aniqlanmasligiga, 
ularning ruhiy va jismoniy sog‘lig‘i uchun tahdid tug‘diruvchi omillarning kuchayishiga sabab bo‘ladi. Virtual 
makonda o‘smirlar o‘rtasida sodir bo‘layotgan tahdidlar, haqoratlar va boshqa salbiy xatti-harakatlarni aniqlash 
hamda ularga nisbatan chora-tadbirlar ko‘rish butun jamiyat oldida turgan vazifalardan biridir [2].

TADQIQOT METODOLOGIYASI
O‘smirlar orasidagi kiberbulling psixologik, ma’naviy va ijtimoiy-psixologik zararlar keltirib chiqarishi mumkin. 

Bu jarayonda ijtimoiy tarmoqlardagi haqoratli sharhlar, tahdidlar, tuhmatli yozuvlar o‘smirni chuqur ruhiy jarohat-
lantiradi. O‘z navbatida, bu holat oilaviy, maktab va keng jamoa muhitiga salbiy ta’sir ko‘rsatadi. O‘smir do‘stlari 
va yaqinlarining e’tibori hamda ko‘magidan bebahra qolib, asta-sekin o‘zini yolg‘iz, ilojsiz va himoyasiz his eta 
boshlaydi. Bu holatning og‘ir oqibati esa ba’zan o‘z joniga qasd qilish darajasigacha yetib borishi mumkin. Yana 
bir muhim jihat – o‘smirlarning jamiyatda o‘z o‘rnini topish va o‘ziga xos identifikatsiyalanish jarayonida yuzaga 
keladigan ruhiy tushkunlik, stress hamda depressiyadir. Virtual dunyo qulay va xavfsiz muhit emas, unda har 
bir jabrlanuvchi doimiy ravishda kuzatuv va psixologik bosim ostida qoladi. Kiberbulling natijasida o‘smir o‘z 
hayotidan, planshet yoki telefondan, internetdan, shaxsiy profilidan voz kechishni istab, undan chetlashishga 
harakat qiladi, ammo zamonaviy jamiyatda bunday cheklanish yanada kuchli ijtimoiy izolyatsiyaga olib keladi. 
Bu muammoning yana bir tomoni – atrof-muhitdagi insonlar, ota-onalar, pedagoglar yoki yaqinlar tomonidan 
yetarli va to‘g‘ri yordam ko‘rsatilmasligidir [3].

Kiberbulling holatida ko‘pgina o‘smirlar o‘z muammolari haqida kattalarga, ota-onalarga yoki o‘qituvchi-
larga murojaat qilmaydi. Buning asosiy sababi ko‘pincha xavotir, jur’atsizlik, masxara bo‘lishdan qo‘rquv, 
muammolarini tashqi muhitga oshkor etishdan tortinish hamda nima qilishni bilmaslikdan kelib chiqadi. Yana 
bir asosiy sabab – jamiyatda kiberbullingga qarshi kurashishning puxta mexanizmlari yetarli darajada shakllan-
maganligidir. 

To‘g‘ri, ba’zi davlatlarda aniq yuridik asoslar mavjud bo‘lib, qonun va normativ hujjatlarda bunday salbiy 
xatti-harakatlar noqonuniy deb e’tirof etiladi hamda unga qarshi tezkor choralar ko‘riladi. Biroq o‘smirlar o‘rta-
sida internetdan foydalanish madaniyatini mustahkamlash, oilaviy va maktab darajasida muntazam tushun
tirish ishlarini olib borish, seminarlar, davra suhbatlari, psixologik treninglar hamda zamonaviy texnologiyalar 
yordamida monitoring jarayonlarini tashkil etish ishlari yetarli darajada yo‘lga qo‘yilmaganligi kuzatilmoqda. 
Jamiyatda kiberbullingga qarshi kurashish kompleks strategiyani talab etadi. O‘smirlarning ongida axloqiy, 
madaniy va ijtimoiy immunitetni shakllantirish, og‘ir ijtimoiy bosim va tahdid ostida qolayotgan shaxsni himoya 

qilish maqsadida oila, maktab va jamiyat bir yoqadan bosh chiqarib harakat qilishi zarur. Psixologlarning fikricha, 
kiberbullingdan jabrlangan o‘smirlar ruhiy barqarorligini tezda yo‘qotishga, atrofdagilar, do‘stlar va hatto oilaga 
nisbatan ishonchsizlikning kuchayishiga moyil bo‘lib boradi. Bu esa zamonaviy taraqqiyotga to‘siq bo‘lib, yosh 
avlodning rivojlanishiga jiddiy tahdid tug‘diradi [4].

TAHLIL VA NATIJALAR
Kiberbullingning oldini olish va unga qarshi samarali kurash yo‘llaridan biri – internet va raqamli vosi-

talardan foydalanish madaniyatini mustahkamlashdir. Ota-onalar va ustozlar bolaga yoshligidan onlayn 
muhitda o‘zini tutish, o‘z shaxsiy xavfsizligini ta’minlash, shubhali va nomaqbul shaxslar bilan muloqotda ehti-
yotkor bo‘lish, shaxsiy axborot va suratlarni himoya qilish madaniyatini o‘rgatishlari zarur. Ijtimoiy tarmoqlar 
va virtual makonlarda bo‘layotgan tajovuz va tazyiqlar yuzasidan darhol murojaat etish uchun ochiq platfor-
malar, “ishonch liniyalari”, anonim ko‘mak xizmatlarini tashkil etish, jamiyat vakillarini faol va hushyor bo‘lishga 
chaqirish muhim ahamiyat kasb etadi. Maktab muassasalarida o‘quvchilarga kiberxavfsizlik, internet tahdidlari, 
onlayn etika va xavfli axborotdan himoyalanish haqida muntazam tushuntirish ishlari olib borilishi lozim. O‘quv­
chi o‘zini ishonchli va ochiq muhitda his qilishi, muammolari yuzasidan har doim qabul qilinishi mumkinligini 
bilishi muhimdir. Kiberbullingga qarshi kurashda ota-onalar, ustozlar va psixologlarning hamjihatligi, jaholat, 
zo‘ravonlik va tahdidga qarshi murosasiz pozitsiyasi katta samara beradi [5].

Zamonaviy jamiyatda kiberbulling holatlari nafaqat o‘smirlarning, balki umumiy axborot madaniyati 
va jamiyat taraqqiyotining jiddiy muammosiga aylanib bormoqda. Agar bugun bu muammoni faol harakat, 
bo‘shashtirilmaydigan profilaktika, muntazam bilim va ko‘mak yordamida hal qila bilsak, ertaga barkamol, intel-
lektual va ishonchli yoshlar avlodi yetishishi kafolatlanadi. Kiberbullingni bartaraf etishda jamiyatning barcha 
vakillari, pedagoglar, ota-onalar hamda davlat organlari faol ishtirokchi va nazoratchi bo‘lishi lozim. Psixologik 
va ma’naviy himoya tizimi – jamiyatda kiberbullingning oldini olishning eng samarali yo‘llaridan biridir. Shundan 
kelib chiqib, ta’lim muassasalarida, oila muhitida va ommaviy axborot vositalari orqali kiberbullingga qarshi 
chora-tadbirlarni kompleks ravishda olib borish, yosh avlodga internetdan ongli foydalanishni o‘rgatish bo‘yicha 
targ‘ibot ishlarining ahamiyatini oshirish zarur. Milliy va xalqaro tajriba shuni ko‘rsatadiki, zamonaviy yoshlarni 
kiberhujum va ruhiy bosimdan asrash, zamonaviy texnologiyalardan xabardor, mustahkam ruhiyatli, axloqan 
pok va demokratik qadriyatlarga sodiq barkamol avlodni tarbiyalashning muhim omillaridan biri hisoblanadi. 
Kiberbullingning oldini olish bo‘yicha ilmiy-tadqiqotlar va amaliy dasturlar yaratish, onlayn xavfsizlik qoidalarini 
ishlab chiqish hamda internetda xatti-harakat madaniyatini ilgari surish orqali jamiyatning umumiy farovonligi 
ta’minlanadi. Barcha bo‘shliqlarni to‘ldiradigan asosiy vosita – har bir inson, xususan, o‘quvchilar, ularning 
oilalari va maktab jamoasi o‘rtasida ochiq muloqotni yo‘lga qo‘yishdir; kiberbullingdan jabrlanganlarning 
muammolarini bevosita va samarali hal etishda hokimiyat, psixologlar va maxsus xizmatlarning birgalikdagi 
harakati muhim ahamiyat kasb etadi [6].

XULOSA VA TAKLIFLAR
Xulosa qilib aytganda, o‘smirlar o‘rtasidagi kiberbulling – zamonaviy jamiyat uchun dolzarb, keng ko‘lamli va 

muammoli fenomen sanaladi. Uning salbiy oqibatlari nafaqat o‘smirlar, balki ularning atrofidagi barcha insonlar 
hamda jamiyat taraqqiyotiga ham ta’sir ko‘rsatadi. Ushbu muammoga sust qarash va uning e’tibordan chetda 
qolishi o‘smirlarimizning kelajagiga xavf tug‘diradi. Shuning uchun har bir oila, maktab, pedagogik muassasa va 
jamoatchilik internet madaniyatiga alohida urg‘u berib, yosh avlod uchun doimo ko‘makchi, himoyachi va yo‘l-
yo‘riq bera oladigan muhit yaratishi zarur. Zero, sog‘lom va farovon jamiyat taraqqiyotining asosi ham axloqan 
pok, ruhiy tahlikaga duch kelmagan, raqamli dunyoning barcha xavflaridan xabardor hamda o‘zini himoya qila 
oladigan barkamol avlodni tarbiyalash bilan chambarchas bog‘liqdir.

